
 

 

 

 

 

ⴰⵏⵎⵓⵇⵇⴰⵔ ⴰⵏⵎⵏⴰⴹ ⵉⴼⵔⵉⵇⵢⴰ-ⴰⴳⵎⵎⴰⴹ ⴰⵏⴰⵎⵎⴰⵙ, 6-7 ⵛⵓⵜⴰⵏⴱⵉⵔ 2022 

ⴰⴽⵜⵜⵓⵢ ⵡⵉⵙ 30 ⵏ ⵓⵙⵉⵡⴹ ⵏ ⵜⵎⵜⵜⴰ ⵓⵏⵏⵉⵏ ⴼ ⵉⵣⵔⴼⴰⵏ ⵏ ⵜⴷⵔⵓⵙⵉⵏ 1992-2022 

ⴰⵙⵎⵏⵉ - ⴰⵍⴰⵙ ⵏ ⵓⵙⵡⵉⵏⴳⵎ - ⴰⵎⵓⴽⵏ 

ⵜⴰⵙⵉⵍⴰ ⵏ ⵓⵏⵎⵓⵇⵇⴰⵔ 

ⵉⵍⵍⴰ ⵓⵙⵖⵣⵏ ⵏ ⵓⵙⵉⵡⴹ ⵏ ⵜⵎⵜⵜⴰ ⵎⵓⵏⵏⵉⵏ ⴼ ⵉⵣⵔⴼⴰⵏ ⵏ ⵉⵡⴷⴰⵏ ⵍⵍⴰⵏⵉⵏ ⴳ ⵜⴷⵔⵓⵙⵉⵏ ⵜⵉⵏⴰⵎⵓⵔⵉⵏ ⵏⵖ 

ⵜⵉⵥⵓⵕⴰⵏⵉⵏ ⵏⵖ ⵜⵉⵏ ⵓⵙⴳⴷ ⴷ ⵜⵙⵏⵉⵍⵙⵉⵏ1 ⴳ ⵓⵙⴳⴳⵯⴰⵙ ⵏ 1992 ⵍⵍⵉⵖ ⵉⵍⵍⴰ ⵡⴰⵍⴰⵙ ⵏ ⵓⵙⵏⵎⴰⵍⴰ ⵏ ⵓⵏⴳⵔⴰⵡ 

ⴰⴳⵔⴰⵖⵍⴰⵏ ⴷⴼⴼⵉⵔ ⵏ ⵓⵙⵎⴰⴷ ⵏ ⵜⵎⴰⵖⵜ ⵜⴰⵚⵎⵎⴰⴹⵜ ⴷ ⵓⴼⵓⴽⴽⵓ ⵏ ⵜⴰⵎⵓⵏⵜ ⵜⴰⵙⵓⴼⵉⵢⴰⵜⵉⵜ. ⵢⵉⵍⵉ ⵉⵎⴰⵍ ⵏ 

ⵜⴷⵔⵓⵙⵉⵏ ⴳ ⵓⴳⵯⵏⵙ ⵏ ⵓⵎⴹⴰⴽⴰⵕ, ⴰⵔ ⵉⵜⵜⴰⵍⵙ ⵉ ⵜⵖⵓⵔⵉⵡⵉⵏ ⵏ ⵜⵎⵜⵜⴰ ⵎⵓⵏⵏⵉⵏ ⴳ ⵓⵙⴳⴳⵯⴰⵙ ⵏ 1948, ⵍⵍⵉ 

ⵜⵙⵖⵣⵏ ⵜⵎⵙⵎⵓⵏⵜ ⵜⴰⵎⴰⵜⴰⵢⵜ ⵢⴰⵜ ⵜⵖⵜⴰⵙⵜ ⴱⴰⵀⵔⴰ ⵉⵙⵜⴰⵡⵀⵎⵎⴰⵏ ⵅⴼ ⵉⵎⵔⵙⵉ ⴰⴷ ⴱⴰⵀⵔⴰ 

ⵉⵙⵜⴰⵡⵀⵎⵎⴰⵏ ⵍⵍⵉ ⵢⵉⵡⵉⵏ ⴰⵅⵎⵎⴻⵎ ⴰⵎⴰⴹⵍⴰⵏ2. ⵉⴳⴰ ⵓⴽⵢⵢⵓⵢ ⵡⵉⵙ 30 ⵏ ⵓⵙⵉⵡⴹ ⵏ ⵜⵎⵜⵜⴰ ⵎⵓⵏⵏⵉⵏ ⵅⴼ 

ⵜⴷⵔⵓⵙⵉⵏ ⵢⴰⵜ ⵜⵎⵍⴷⴰ ⵉⵙⵜⴰⵡⵀⵎⵎⴰⵏ ⵉ ⴽⵓ ⵉⵎⵏⵜⴰⵢⵏ ⵃⵎⴰ ⴰⴷ ⴱⴷⴷⵏ ⴼ ⵓⴼⵔⴰⴳ ⵏ ⵉⵣⵔⴼⴰⵏ ⵏ ⵜⴷⵔⵓⵙⵉⵏ, ⴷ 

ⵓⵙⵔⵙ ⵏ ⵜⵎⵓⴽⵔⵉⵙⵉⵏ ⵍⵍⴰⵏⵉⵏ ⴳ ⵓⵏⴳⵔⴰⵡ ⵏ ⵓⴼⵔⴰⴳ ⵏ ⵜⴷⵔⵓⵙⵉⵏ, ⴷ ⵓⵣⵣⵔⴰⵢ ⵏ ⵜⵎⴰⵎⴽⵜ ⵍⵍⵉ ⵉⵜⵜⴰⵡⵉⵏ ⵙ 

ⵜⵎⵓⴽⵔⵉⵙⵉⵏ ⴰⵏⵏ ⴷ ⵜⵉⵍⵉⵜ ⵏ ⵉⴱⵔⵙⵙⵉⵡⴷⵏ ⵎⴳⴰⵍ ⵏ ⵜⴷⵔⵓⵙⵉⵏ ⴷ ⵓⴼⵔⴰⴳ ⵏ ⵉⵣⵔⴼⴰⵏ ⵏⵏⵙⵏ ⴷ ⵓⵙⵎⵏⵉⴷ ⵏ 

ⵉⵙⵖⵍⴰⴼ ⵍⵍⵉ ⵔⴰⴷ ⵢⴰⵡⵉ ⵙ ⴷⴰⵜ. ⵜⵍⴽⵎ ⵜⵉⵣⵉ ⵉ ⵓⵙⵎⵏⵉⴷ ⴷ ⵡⴰⵍⴰⵙ ⵏ ⵓⵙⵡⵉⵏⴳⵎ ⴷ ⵓⵎⵓⴽⵏ ⵉ ⵓⵙⵉⵙⵙⵏ 

ⴰⵎⴰⴹⵍⴰⵏ ⴷ ⵓⴼⵔⴰⴳ ⵏ ⵉⵣⵔⴼⴰⵏ ⵏ ⵜⴷⵔⵓⵙⵉⵏ ⴷ ⵓⵙⵎⵖⵔ ⵏⵏⵙⵏ ⵉ ⵜⵓⴷⵔⵜ ⵏ ⵜⵏⴼⵔⵓⵜ ⴳ ⵓⵎⴰⴹⴰⵍ ⵉⴳⴰⵏ ⴰⵎⵏⵏⴰⵡ 

ⴷ ⵓⵣⵔⴼⴰⵏ.  

ⵜⴰⵙⵉⵍⴰ  

ⵜⵙⵖⵣⵏ ⵜⵎⵙⵎⵓⵏⵜ ⵜⴰⵎⴰⵜⴰⵢⵜ ⴰⵙⵉⵡⴹ ⵏ ⵜⵎⵜⵜⴰ ⵎⵓⵏⵏⵉⵏ ⵅⴼ ⵉⵣⵔⴼⴰⵏ ⵏ ⵜⵔⵓⵙⵉⵏ ⴳ ⵓⵙⴳⴳⵯⴰⵙ ⵏ 1992 ⵃⵎⴰ 

ⴰⴷ ⵢⵉⵍⵉ ⵓⵙⵎⵖⵔ ⵏ ⵉⵣⵔⴼⴰⵏ ⵏ ⵜⴷⵔⵓⵙⵉⵏ ⴳⵉⵏ ⵡⵉⴷⴰ ⵕⵡⴰⵏⵉⵏ, ⵙ ⵜⵖⴰⵔⴰⵙⵜ ⵜⴰⵅⴰⵜⴰⵔⵜ ⴰⵙⵡⵓⵔⵉ ⵉ 

ⵓⵣⵣⴳⵉⵔ ⵏ ⵜⵔⵙⴰⵍ ⵜⵜⴰⵡⴱⴷⴰⵔⵏⵉⵏ ⵏ ⵓⵎⵇⵇⵏ ⵏ ⵜⵎⵜⵜⴰ ⵎⵓⵏⵏⵉⵏ ⴷ ⴽⵓ ⵜⵉⵜⴳⴰⵔⵉⵏ ⵜⵉⴳⵔⴰⵖⵍⴰⵏⵉⵏ ⴷ ⵜⵎⵏⴰⴹⴰⵏⵉⵏ 

ⵏ ⵉⵣⵔⴼⴰⵏ ⵏ ⵓⴼⴳⴰⵏ. ⵙⵍⴰⵡⴰⵏ ⴰⴽⴽⵯ, ⴰⵔ ⵉⵜⵜⵙⴷⴷⵉⴷ ⵓⵙⵉⵡⴹ ⴼ ⵓⴼⵔⴰⴳ ⴷ ⵓⵙⴷⵓⵙ ⵏ ⵉⵣⵔⴼⴰⵏ ⵏ 

ⵜⴷⵔⵓⵙⵉⵏ ⵙ ⵜⵖⴰⵔⴰⵙⵜ ⵉⵜⵜⴰⵡⵙⵏ ⴳ ⵓⵔⴳⴳⵉⴳ ⴰⵙⵔⵜⴰⵏ ⴷ ⵓⵏⴰⵎⵓⵏ ⵏ ⵉⵡⴰⵏⴽⵏ ⵖ ⵍⵍⴰⵏⵜ ⵜⴷⵔⵓⵙⵉⵏ, 

ⵉⵙⵙⵔⵇⴱ ⵓⵍⴰ ⴰⵎⵢⴰⵡⴰⵙ ⵊⴰⵔ ⵉⵡⴰⵏⴽⵏ ⴷ ⵉⵎⴰⴷⴰⵏⵏ. ⵖⵎⴽ ⴰⵏⵏ ⴰⴼ ⵜⵜⵓⵙⴽⴰⵔⵏⵜ ⴽⵉⴳⴰⵏ ⵏ ⵜⵎⵔⵙⴰⵍ ⴷ 

ⵉⵎⴰⵙⵙⵏ ⵉ ⵓⵙⴷⵓⵙ ⴷ ⵓⵙⴽⵔ ⵏ ⵉⵙⵓⵖⴰⵍ ⴷ ⵜⵖⵔⵉ ⵏ ⵉⴱⵔⵉⴷⵏ ⴷ ⵉⵎⴰⵙⵙⵏ ⵉ ⵓⵙⴱⴷⴷⵉ ⵏ ⵜⴱⴱⴰⵢⴹⴰⵕⵉⵏ 

ⵍⵍⴰⵏⵉⵏⴷⴰⵜ ⵏ ⵓⵙⴽⵔ ⵉⵙⵎⴷⵏ ⴷ ⵉⵕⵡⴰⵏ, ⵖ ⵏⵉⵜ ⵉⵍⵍⴰ ⵓⵎⵏⵇⵇⴰⵙ ⵏ ⵜⵎⵜⵜⴰ ⵎⵓⵏⵏⵉⵏ ⵉⵥⵍⵉⵏ ⵙ ⵜⵎⵙⴰⵔⵉⵏ ⵏ 

ⵜⴷⵔⵓⵙⵉⵏ ⴷ ⵓⵏⵎⵓⵇⵇⴰⵔ ⵏ ⵜⵎⵜⵜⴰ ⵎⵓⵏⵏⵉⵏ ⴼ ⵜⵎⵙⴰⵔⵉⵏ ⵏ ⵜⴷⵔⵓⵙⵉⵏ3. 

ⵓⵔ ⵉⴳⵉ ⵓⵙⵉⵡⴹ ⵏ ⵜⵎⵜⵜⴰ ⵎⵓⵏⵏⵉⵏ ⴼ ⵉⵣⵔⴼⴰⵏ ⵏ ⵜⴷⵔⵓⵙⵉⵏ ⵡⴰⴷ ⵉⴳⴰⵏ ⴱⵣⵣⵉⵣ, ⵎⴰⵛⵛ ⵉⴳⴰ ⴰⴹⵕⵉⵚ 

ⴰⴳⵔⴰⵖⵍⴰⵏ ⴰⵡⵍⴰⵡⴰⵢ ⵉⵙⴰⵡⵍⵏ ⵙ ⵜⵖⴰⵔⴰⵙⵜ ⵉⵥⵍⵉⵏ ⴼ ⵜⵎⵙⴰⵔⵉⵏ ⵏ ⵜⴷⵔⵓⵙⵉⵏ. ⵉⵍⵍⴰ ⵓⵎⵏⵏⵉ ⵡⵉⵙ 27 ⵏ 

ⵜⴻⵜⴳⴰⵔⵜ ⵜⴰⴳⵔⴰⵖⵍⴰⵏⵜ ⵉⵥⵍⵉⵏ ⵙ ⵉⵣⵔⴼⴰⵏ ⵉⵖⵔⵎⴰⵏⵏ ⴷ ⵉⵙⵔⵜⴰⵏⵏ, ⴰⵎⵏⵏⵉ ⵡⵉⵙ 30 ⵏ ⵜⵎⵢⴰⵇⵇⴰⵏⵜ ⵏ 

                                                           
1 ⴰⵙⵉⵡⴹ ⴼ ⵉⵣⵔⴼⴰⵏ ⵏ ⵉⵡⴷⴰⵏ ⵍⵍⴰⵏⵉⵏ ⴳ ⵜⴷⵔⵓⵙⵉⵏ ⵜⵉⵏⴰⵎⵓⵔⵉⵏ ⵏⵖ ⵜⵉⵥⵓⵕⴰⵏⵉⵏ ⵏⵖ ⵜⵉⵏ ⵓⵙⴳⴷ ⵏⵖ ⵜⵉⵙⵏⵍⵙⵉⵏ, ⵜⴰⵖⵜⴰⵙⵜ ⵏ ⵜⵎⵙⵎⵓⵏⵜ ⵜⴰⵎⴰⵜⴰⵢⵜ 

47/135 ⵏ 18 ⴷⵓⵊⴰⵏⴱⵉⵔ 1992.  
2 ⴰⵙⵉⵡⴹ ⵏ ⵜⵎⵙⵎⵓⵏⵜ ⵜⴰⵎⴰⵜⴰⵢⵜ ⴳ 1948, ⵜⴰⵖⵜⴰⵙⵜ 217 (10 ⴷⵓⵊⴰⵏⴱⵉⵔ 1948). 
3 ⵜⵙⴽⵔ ⵜⵔⴰⴱⴱⵓⵜ ⵜⴰⵎⵏⵜⴰⵢⵜ ⵙ ⵜⵎⵙⴰⵔⵉⵏ ⵏ ⵜⴷⵔⵓⵙⵉⵏ ⵜⵉⵍⴰⵍⵜ ⵏⵏⵙ ⵉⵣⵔⵉⵏ, ⵜⵙⴽⵔ ⴰⵏⵎⵓⵇⵇⴰⵔ ⵏ ⵓⵎⵙⴰⵡⴰⵍ, ⴷ ⵡⴰⵍⴰⵢ ⵏ ⵓⴼⵔⴰⴽ ⴷ ⵓⵔⵎⴰⵙ ⴷ 

ⵓⵡⵇⵇⵔ ⵉⵛⵛⴰⵔⵏ ⵊⴰⵔ ⵜⵉⴷⵔⵓⵙⵉⵏ ⴷ ⵜⵏⴱⴰⴹⵜ ⴷ ⵓⵙⵓⵊⴷ ⵏ ⵉⵙⵖⵍⴰⴼ ⵃⵎⴰ ⴰⴷ ⵢⵉⵍⵉ ⵓⴼⵙⵙⴰⵢ ⵏ ⵓⴼⵔⴰ ⴷ ⵓⵚⴽⵓ ⵏ ⵜⵎⵙⴰⵔⵉⵏ ⵏ ⵜⴷⵔⵓⵙⵉⵏ. 



ⵉⵣⵔⴼⴰⵏ ⵏ ⵡⴰⵣⵣⴰⵏ4, ⴷ ⵓⵎⵏⵏⵉ ⵡⵉⵙ 5 ⵏ ⵜⵎⵢⴰⵇⵇⴰⵏⵜ ⵏ ⵢⵓⵏⵉⵙⴽⵓ ⵉ ⵓⵙⴱⴷⴷⵉ ⵏ ⵓⵙⵏⵓⵃⵓⵢⴰ ⴳ ⵢⵉⴳⵔ ⵏ 

ⵓⵙⵙⵍⵎⴷ5 ⴳⴰⵏ ⴰⴽⴽ ⵡⵉⵏ ⴱⵣⵣⵉⵣ ⴳ ⵓⵙⵡⵉⵔ ⴰⴳⵔⴰⵖⵍⴰⵏ, ⴼⵔⴳⵏⵜ ⵉⵣⵔⴼⴰⵏ ⵏ ⵜⴷⵔⵓⵙⵉⵏ. ⵜⵍⵍⴰ ⵓⵍⴰ 

ⵜⵎⵢⴰⵇⵇⴰⵏⵜ ⵏ ⵜⵎⵜⵜⴰ ⵎⵓⵏⵏⵉⵏ ⵉ ⵓⵙⴱⴷⴷⵉ ⵏ ⵓⴱⴽⴽⴰⴹ ⵏ ⵓⵎⵏⵖⵉ ⴰⵎⴳⵔⵓ ⴷ ⵜⵏⴳⵓⵔⵜ ⵏⵏⵙ (1948)6 ⵍⵍⵉ 

ⵉⵜⵜⵓⵙⵖⵣⴰⵏⵏ ⵙ ⵜⵎⴰⵎⴽⵜ ⵎⵇⵇⵓⵔⵏ ⵎⴳⴰⵍ ⵏ ⵉⴽⴱⴱⴰⴹⵏ ⵜⵜⵓⵙⴽⴰⵔⵏⵉⵏ ⴳ ⵜⵎⴰⵖⵜ ⵜⴰⵎⴰⴹⵍⴰⵏⵜ ⵜⵉⵙ ⵙⵏⴰⵜ, 

ⵜⴼⵔⴳ ⴰⵣⵔⴼ ⵏ ⵜⴷⵔⵓⵙⵉⵏ ⴳ ⵜⵉⵍⵉⵜ ⵙ ⵓⵙⴳⴷⵍ ⵏ ⵜⵡⵡⵓⵔⵉⵡⵉⵏ ⵜⵜⵓⵙⴽⴰⵔⵏⵉⵏ ⵉ ⵓⴼⵓⴽⴽⵓ ⵏ ⵜⵔⵓⴱⴱⴰ 

ⵜⵉⵏⴰⵎⵓⵔⵉⵏ ⴷ ⵜⵥⵓⵕⴰⵏⵉⵏ ⴷ ⵜⵙⵏⵉⵍⵙⵉⵏ. ⴳ ⵓⵣⵎⵣ ⴰⴷ, ⵜⵙⵏⴰⵍ ⵜⵎⵢⴰⵇⵇⴰⵏⵜ ⵜⴰⴳⵔⴰⵖⵍⴰⵏⵜ ⵏ ⵓⵙⵉⵜⵜⵉ ⵏ ⴽⵓ 

ⴰⵏⴰⵡⵏ ⵏ ⵓⵙⵏⵓⵃⵢⵓ ⴰⵥⵓⵕⴰⵏ (1965)7, ⴰⵔ ⵜⵙⵏⴰⵍ ⴰⵣⵔⴼ ⵏ ⴽⵓⵢⴰⵏ ⴳ ⵜⵏⴳⴰⴷⴷⴰⵢⵜ ⵙ ⵓⵙⴳⴷⵍ ⵏ ⵓⵙⵏⵓⵃⵢⵓ ⵙ 

ⵓⵥⵓⵕ ⴷ ⵓⴽⵍⴰ ⴷ ⵜⵎⴰⴳⵓⵜ ⴷ ⵡⴰⵥⵓⵕ ⴰⵏⴰⵎⵓⵔ ⴷ ⵓⵥⵓⵕⴰⵏ. ⵜⵙⵖⵣⵏ ⵜⵙⵇⵇⵉⵎⵜ ⵜⴰⵎⵏⵜⴰⵢⵜ ⵉⵥⵍⵉⵏ ⵙ 

ⵓⵙⴱⴷⴷⵉ ⵏ ⵓⵙⵏⵓⵃⵢⵓ ⴰⵥⵓⵕⴰⵏ ⵢⴰⵏ ⵓⵙⴼⵔⵓ ⵢⵓⵙⵄⴰⵏ ⵏ ⵡⴰⵥⵓⵕ ⵙ ⵎⴰⴷ ⵉⵍⵍⴰⵏ ⴳ ⵜⵎⵢⴰⵇⵇⴰⵏⵜ ⴰⴷ, ⵜⵎⵍ 

ⴰⵅⵎⵎⴻⵎ ⵉⴼⴰⵡⵏ ⵙ ⵜⴷⵔⵓⵙⵉⵏ ⵜⵉⵙⵏⴰⵍⵙⵉⵏ ⴷ ⵜⵉⵏ ⵓⵙⴳⴷ, ⵙⵍⴰⵡⴰⵏ ⴰⴽⴽⵯ ⵉⵖ ⵉⵍⵍⴰ ⵢⴰⵏ ⵓⴼⵔⴷⵉⵙ ⴰⵥⵓⵕⴰⵏ ⵏ 

ⵓⵙⵏⵓⵃⵢⵓ ⵍⵍⵉ ⴷ ⵎⵎⴰⵖⵏⵜ ⵜⵔⵓⴱⴱⴰ8. 

ⵍⵍⵉⵖ ⵉⵍⵍⴰ ⵓⵣⵣⴳⵉⵔ ⵏ ⵓⵎⵏⵏⵉ 27 ⵏ ⵜⵎⵢⴰⵇⵇⴰⵏⵜ ⵜⴰⴳⵔⴰⵖⵍⴰⵏⵜ ⵉⵥⵍⵉⵏ ⵙ ⵉⵣⵔⴼⴰⵏ ⵉⵖⵔⵎⴰⵏⵏ ⴷ ⵉⵙⵔⵜⴰⵏⵏ ⴷ 

ⵓⵣⵔⴰⵢ ⵏ ⵡⴰⴳⵏⴰⵔ ⴷ ⵎⵔⴰⵡ ⴼ ⵓⵙⵖⵣⵏ ⵏ ⵓⵙⵉⵡⴹ ⵏ ⵜⵎⵜⵜⴰ ⵎⵓⵏⵏⵉⵏ ⴼ ⵉⵣⵔⴼⴰⵏ ⵏ ⵜⴷⵔⵓⵙⵉⵏ, ⵏⵍⵍⴰ ⵖ ⵢⴰⵏ 

ⵓⵙⵓⵜⵍ ⵜⵉⴽⴽⵍⵉⵜ ⵢⴰⴹⵏⵉⵏ ⴳ ⵎⴰⴷ ⵉⵥⵍⵉⵏ ⵙ ⵜⵎⵓⴽⵔⵉⵙⵉⵏ ⵍⵍⴰⵏⵉⵏ ⴳ ⵉⵏⴳⵔⴰⵡⵏ ⵏ ⵓⴼⵔⴰⴳ ⵏ ⵉⵣⵔⴼⴰⵏ ⵏ 

ⵜⴷⵔⵓⵙⵉⵏ ⵏⴱⴷⴷ ⵎⴳⴰⵍ ⵏ ⵜⴰⵕⵥⵉⵡⵉⵏ ⵎⵇⵇⵓⵔⵏⵉⵏ.  

ⵍⵍⴰⵏⵜ ⴽⵉⴳⴰⵏ ⵏ ⵜⵎⵓⴽⵔⵉⵙⵉⵏ ⴷⴰⵜ ⵏ ⵜⴷⵔⵓⵙⵉⵏ, ⵜⵉⵍⵉ ⵜⴰⴳⵯⵉⵜ ⵏ ⵉⵣⵔⴼⴰⵏ ⵏⵏⵙ ⴳ ⵎⵏⵏⴰⵡⵜ ⵜⵙⴳⴳⵉⵡⵉⵏ ⵏ 

ⵓⵎⴰⴹⴰⵍ, ⴽⵕⴰⴹ ⵉⴷ ⴽⴽⵓⵥ ⵏ ⵉⵡⴷⴰⵏ ⵓⵔ ⵟⵟⴰⴼⵏⵉⵏ ⵜⴰⵎⴰⴳⵉⵜ ⵍⵍⴰⵏ ⴳ ⵜⵉⴷⵔⵓⵙⵉⵏ9, ⴰⵏⵛⴽ ⴰⴷ ⵏⵉⵜ ⴰⴷ ⵉⴳⴰⵏ 

ⴰⵡⵜⵜⴰⵙ ⵏ ⵉⵏⴰⵡ ⴷ ⵉⴱⴽⴽⴰⴹⵏ ⵏ ⵜⴰⴳⵯⵉⵜ10 ⵖ ⴽⵉⴳⴰⵏ ⵏ ⵓⵡⴰⵏⴽ ⴳ ⵓⵎⴰⴹⴰⵍ. ⴰⵔ ⵜⵍⴽⴽⵎ ⵜⴽⵕⴹⵉ ⴷ ⵉⵎⴰⵖⵏ ⴳ 

ⵓⵙⵡⵉⵔ ⴰⵎⴰⴷⵍⴰⵏ ⵜⴰⴷⵔⵓⵙⵉⵏ ⵙ ⵜⵎⴰⴳⵉⵜ ⵏⵏⵙⵏⵜ ⵏ ⵓⵙⴳⴷ ⴷ ⵜⵓⵜⵍⴰⵢⵜ ⴷ ⵜⴷⵍⵙⴰ ⴷ ⵓⵥⵓⵕ. ⴰⵔ ⵜⵜⴳⴳⴰⵏ 

ⵉⴱⴽⴽⴰⴹⵏ ⴰⴷ ⵡⵉⵏ ⵉⴳⵔⴰⵏ ⴳⴳⵓⵜⵏⵜⵉⵏ ⴰⵎ ⵉⴱⴽⴽⴰⴷⵏ ⵉⵙⵉⴱⵉⵔⵉⵢⵏ ⴷ ⵉⵙⴷⵓⴷⴷⵉⵢⵏ ⴷ ⵉⵏⴰⵡ ⵏ ⵜⴰⴳⵯⵉⵜ ⴷ 

ⵜⵔⴰⵄⵉⵜ ⴷ ⵉⵎⵏⵖⵉ ⴷ ⵜⵔⴰⵄⵉⵜ ⵜⴰⵎⴳⵔⵓⵜ ⴷ ⵓⵙⵉⵜⵜⵉ ⴰⵥⵓⵕⴰⵏ ⴷ ⵜⵏⵖⵉⵜ ⵜⴰⵎⴳⵔⵓⵜ. ⵉⴳⴰ ⵡⴰⵏⴰⵡ ⵉⴳⴰⴷⴷⴰⵏ 

ⴷ ⵉⵜⵜⵓⵙⵡⵓⴷⴷⴰⵏ ⵏ ⴽⵉⴳⴰⵏ ⵏ ⵉⴱⴽⴽⴰⴹⵏ ⴰⵔ ⵉⵎⵎⴰⵍ ⵉⵎⵣⵔⴰⵢⵏ ⵏ ⵓⵎⵣⵔⵓⵢ ⴷ ⵉⴽⴰⵍⴰⵏⵏ ⴷ ⵡⵉⵏ ⵓⵚⴽⵓ ⵛⴷⴷⴰⵏⵉⵏ 

ⵍⵍⵉ ⵓⴽⴰⵏ ⵍⵍⴰⵏⵉⵏ ⵍⵍⵉⵖ ⵍⴰⵃ ⵜⴰⵎⵢⵉⵎⴰⵏⵜ ⴷ ⵓⴱⵟⵟⵓ ⵓⵔ ⵉⴳⴰⴷⴷⴰⵏ ⵏ ⵉⵙⵓⴳⴰⵎ ⴷ ⵜⵏⴱⴰⴹⵜ. ⴷ ⴰⵢⵍⵍⵉ ⴱⴰⵀⵔⴰ 

ⵉⵀⵎⵎⴰⵏ, ⵍⵍⵉⵖ ⵓⵔ ⵉⵍⵍⵉ ⵢⴰⵏ ⵓⵙⴰⵢⵔⵓⵔ ⴰⵖⵔⵎⴰⵏ ⵏ ⵡⴰⵎⵓⵏⵏ ⵏ ⵜⴷⵔⵓⵙⵉⵏ ⵉ ⵜⴷⵔⴰⵡⵜ ⴳ ⵡⴰⵎⵓⵏ ⵙ ⵓⴼⵔⴰ. ⴳ 

ⵓⵙⵡⵉⵔ ⴰⴳⵔⴰⵖⵍⴰⵏ, ⵣⵣⵉⴳⵣⵏⵜ ⵜⴰⵕⵥⵉⵡⵉⵏ ⵏ ⵉⵣⵔⴼⴰⵏ ⵏ ⵜⴷⵔⵓⵙⵉⵏ ⴱⵍⴰ ⴰⵡⵓⵜⵜⵓ ⴰⵢⵍⵍⵉⵖ ⵍⴽⵎⵏⵜ ⵢⴰⵜ 

ⵜⴰⵙⵙⴰⵙⵜ ⵎⵇⵇⵓⵔⵏ, ⴰⵢⵍⵍⵉⵖ ⴷ ⵉⵇⵇⴰⵏ ⵓⵙⴱⴷⴷⵉ ⵏⵏⵙⵏⵜ ⵙ ⵜⵖⴰⵔⴰⵙⵜ ⵜⴰⵖⴰⵡⴰⵍⵜ ⵉⵕⵡⴰⵏ.  

ⵜⴰⵎⵏⵜⵉⵍⵜ ⵏ ⵉⵏⵎⵓⵇⵇⴰⵔⵏ ⵉⵏⵎⵏⴰⴹⵏ  

ⵜⵜⵓⵙⴽⴰⵔⵏ ⴽⴽⵓⵥ ⵉⵏⵎⵓⵇⵇⴰⵔⵏ ⵉⵖⴰⵡⴰⵍⵏⵏ ⴳ ⵓⵙⴳⴳⵯⴰⵙ ⵏ 2022 ⵙ ⵜⵎⵍⴷⴰ ⵏ ⵓⴽⵜⵜⵓⵢ ⵡⵉⵙ ⵡⴰⴳⵏⴰⵔ ⴷ 

ⵎⵔⴰⵡ ⵏ ⵓⵙⵉⵡⴹ ⵏ ⵜⵎⵜⵜⴰ ⵎⵓⵏⵏⵉⵏ ⴼ ⵉⵣⵔⴼⴰⵏ ⵏ ⵜⴷⵔⵓⵙⵉⵏ ⵍⵍⵉⵖ ⵉⵍⵍⴰ ⵓⵙⵏⵎⴰⵍⴰ ⵏ ⴽⵕⴰⴹⵜ ⵜⵔⵓⴱⴱⴰ ⵏ 

                                                           
4 ⵜⴰⵎⵙⵎⵓⵏⵜ ⵜⴰⵎⴰⵜⴰⵢⵜ ⵏ ⵜⵎⵜⵜⴰ ⵎⵓⵏⵏⵉⵏ, ⵜⴰⵎⵢⴰⵇⵇⴰⵏⵜ ⵏ ⵉⵣⵔⴼⴰⵏ ⵏ ⵡⴰⵣⵣⴰⵏ, 20 ⵏⵓⵡⴰⵏⴱⵉⵔ 1989, ⵜⵉⵎⵜⵜⴰ ⵎⵓⵏⵏⵉⵏ, ⵜⵉⵎⵢⴰⵇⵇⴰⵏⵉⵏ, ⴰⴷⵍⵉⵙ 1577, 

ⵜⵉⴼⵔⵜ 3. 
5 ⵜⴰⵎⴰⴷⴷⴰⵙⵜ ⵏ ⵜⵎⵜⵜⴰ ⵎⵓⵏⵏⵉⵏ ⵉ ⵓⵙⴳⵎⵉ ⴷ ⵜⵓⵙⵙⵏⴰ ⴷ ⵜⴷⵍⵙⴰ (ⵢⵓⵏⵉⵙⴽⵓ), ⵜⴰⵎⵢⴰⵇⵇⴰⵏⵜ ⵏ ⵓⵙⴱⴷⴷⵉ ⵏ ⵓⵙⵏⵓⵃⵢⵓ ⴳ ⵢⵉⴳⵔ ⵏ ⵓⵙⵙⵍⵎⴷ, 14 

ⴷⵓⵊⴰⵏⴱⵉⵔ 1960.  
6 ⵜⴰⵎⵢⴰⵇⵇⴰⵏⵜ ⵏ ⵓⵙⴳⴷⵍ ⵏ ⵓⴱⴽⴽⴰⴹ ⵏ ⵓⵏⵖⵉ ⴰⵎⴳⵔⴰ ⴷ ⵜⵏⴳⵓⵔⵜ ⵏⵏⵙ, 9 ⴷⵓⵊⴰⵏⴱⵉⵔ 1948, ⵜⵉⵎⵢⴰⵇⵇⴰⵏⵉⵏ ⵏ ⵜⵎⵜⵜⴰ ⵎⵓⵏⵏⵉⵏ, ⴰⴷⵍⵉⵙ 78, ⵜⵉⴼⵔⵜ 277. 
7 ⵜⴰⵎⵙⵎⵓⵏⵜ ⵜⴰⵎⴰⵜⴰⵢⵜ ⵏ ⵜⵎⵜⵜⴰ ⵎⵓⵏⵏⵉⵏ, ⵜⴰⵎⵢⴰⵇⵇⴰⵏⵜ ⵜⴰⴳⵔⴰⵖⵍⴰⵏⵜ ⵏ ⵓⵙⴱⴷⴷⵉ ⵏ ⴽⵓ ⴰⵏⴰⵡⵏ ⵏ ⵓⵙⵏⵓⵃⵢⵓ ⴰⵥⵓⵕⴰⵏ, 21 ⴷⵓⵊⴰⵏⴱⵉⵔ 1965, ⵜⵉⵎⵜⵜⴰ 

ⵎⵓⵏⵏⵉⵏ, ⵜⵉⵎⵢⴰⵇⵇⴰⵏⵉⵏ, ⴰⴷⵍⵉⵙ 660, ⵜⵉⴼⵔⵜ 195.  
8 ⴷⴰⴼⵉⴷ ⴽⵉⵏ ⴷ ⵊⵓⵛⵡⴰ ⴽⴰⵙⵜⵉⵢⵉⵏⵓⴽ, ⵉⵙ ⵜⴳⴰ ⵜⵎⵢⴰⵇⵇⴰⵏⵜ ⵜⴰⴳⵔⴰⵖⵍⴰⵏⵜ ⵏ ⵓⵙⵉⵜⵜⵉ ⵏ ⵓⵙⵏⵓⵃⵢⵓ ⴰⵥⵓⵕⴰⵏ ⵜⴰⵎⵢⴰⵇⵇⴰⵏⵜ ⵉⵕⵡⴰⵏ ⵉ ⵉⵣⵔⴼⴰⵏ ⵏ 

ⵜⴷⵔⵓⵙⵉⵏ? ⴳ ⴽⴰⵔⴰⵍⴰ ⴱⴰⴽⵍⵉ, ⴰⵍⵉⵙ ⴷⵓⵏⴰⵍⴷ ⴷⵓⴼⵍⵉⴱ (ⵉⵎⴰⵔⴰⵜⵏ), ⵉ ⵜⵎⵏⴰⴳⴰⵔⵜ ⴳ ⵓⵙⵍⴳⵏ ⴰⴳⵔⴰⵖⵍⴰⵏ ⵉ ⵉⵣⵔⴼⴰⵏ ⵏ ⵓⴼⴳⴰⵏ: ⵜⵉⵎⵢⴰⴷⴰⵙⵉⵏ ⵏ 

ⵉⵏⴳⵔⴰⵡⵏ ⵉⵏⵎⵏⴰⴹⵏ ⴷ ⵉⴳⵔⴰⵖⵍⴰⵏⵏ (ⴱⵔⵉⵍ/ⵏⵉⵀⵓⵊⵓⴼ 2016) 
9 “ⵜⴰⵣⴷⵓⵖⵜ ⵏⵏⵖ” ⵜⵉⴷⵔⵓⵙⵉⵏ ⵡⴰⵔ ⵜⴰⵎⴰⴳⵉⵜ ⴷ ⵓⵔⵣⵣⵓ ⵏⵏⵙ ⵅⴼ ⵜⵏⵎⵓⵔⵉ, ⵜⴰⵙⵏⵓⵔⴰⵢⵜ ⵜⴰⵎⴰⵜⵜⵓⵢⵜ ⵏ ⵜⵎⵜⵜⴰ ⵎⵓⵏⵏⵉⵏ ⵉ ⵜⵖⴰⵡⵙⵉⵡⵉⵏ ⵏ ⵉⵎⵣⵡⴰⴳ, 

ⴰⵏⵇⵇⵉⵙ ⵏ ⵡⴰⵔⵜⴰⵎⴰⴳⵉⵜ 2017, ⵉⵍⵍⴰ ⵓⵣⵓⵣⵣⵔ ⵏⵏⵙ ⴳ ⵍⴰⵏⵜⵉⵔⵏⵉⵜ.  
10 ⴰⵙⵉⵔⴰ ⵏ ⵜⵎⴰⴷⴷⴰⵙⵜ ⵏ ⵜⵏⴼⵔⵓⵜ ⴷ ⵓⵎⵢⴰⵡⴰⵙ ⴳ ⵓⵕⵓⴱⴱⴰ ⵉ ⵜⵎⵔⵙⴰⵍ ⵜⵉⴷⵉⵎⵓⵇⵔⴰⵟⵉⵢⵉⵏ ⴷ ⵉⵣⵔⴼⴰⵏ ⵏ ⵓⴼⴳⴰⵏ, ⵜⵉⵎⵓⵛⴰ ⵏ ⵜⵢⵢⴰⴼⵓⵜⵏ 

ⵜⵉⴷⵙⵍⴰⵏⵉⵏ ⵏ ⵉⴱⴽⴽⴰⴹⵏ ⵏ ⵜⴰⴳⵯⵉⵜ, ⵉⵍⵍⴰ ⴳ ⵍⴰⵏⵉⵔⵏⵉⵜ.  



ⵉⵏⵎⵓⵇⵇⴰⵔⵏ ⵉⵏⵎⵏⴰⴹⵏ. ⵢⵉⵍⵉ ⵓⵙⵏⵎⴰⵍⴰ ⵏ ⵎⴰⵕⵕⴰ ⵉⵏⵎⵓⵇⵇⴰⵔⵏ ⵉⵏⵎⵏⴰⴹⵏ ⵙ ⵜⵖⵓⵔⵉ ⵏ ⵓⵎⵏⵇⵇⴰⵙ ⵏ ⵜⵎⵜⵜⴰ ⵎⵓⵏⵏⵉⵏ 

ⵏ ⵖⵉⵍⴰⴷ ⵉⵥⵍⵉⵏ ⵙ ⵜⵎⵙⴰⵔⵉⵏ ⵏ ⵜⴷⵔⵓⵙⵉⵏ, ⴷⵓⴽⵜⵓⵔ ⴼⵉⵔⵏⴰⵏⴷⵓ ⴼⴰⵔⵉⵏ. 

ⵉⴳⴰ ⵡⴰⵡⵜⵜⴰⵙ ⵏ ⵓⵙⵏⵎⴰⵍⴰ ⵏ ⵉⵏⵎⵓⵇⵇⴰⵔⵏ ⵉⵏⵎⵏⴰⴹⵏ ⴰⵙⵎⵖⵔ ⵏ ⵜⵎⴷⵔⴰⵡⵜ ⵏ ⵜⴷⵔⵓⵙⵉⵏ ⴷ ⵉⵎⵓⵣⴰⵢⵏ ⴷ ⵉⵡⴰⵏⴽⵏ 

ⴷ ⵜⵎⴰⴷⴷⴰⵙⵉⵏ ⵜⵉⴳⵔⴰⵖⵍⴰⵏⵉⵏ ⴳ ⵓⵏⵎⵓⵇⵇⴰⵔ ⵏ ⵜⵎⵜⵜⴰ ⵎⵓⵏⵏⵉⵏ ⴼ ⵉⵣⵔⴼⴰⵏ ⵏ ⵜⴷⵔⵓⵙⵉⵏ, ⵜⵡⴰⵜⵜⵙ ⵜⵎⴷⵔⴰⵡⵜ 

ⵜⵉⵔⵔⴰ ⵏ ⵉⵙⵖⵍⴰⴼ ⵉⵏⵎⵏⴰⴹⵏ ⴼ ⵉⵣⵔⴼⴰⵏ ⵏ ⵜⴷⵔⵓⵙⵉⵏ ⵜⵜⴰⵡⵙⵜⴰⵢⵏⵉⵏ ⴼ ⵉⵍⵍⴰ ⵓⵎⴹⴰⴽⴰⵕ ⴽⵔⴰⵢⴳⴰⵜ 

ⴰⵙⴳⴳⵯⴰⵙ ⴷⴰⵔ ⵉⵏⵎⵓⵇⵇⴰⵔⵏ ⵏ ⵜⵎⵜⵜⴰ ⵎⵓⵏⵏⵉⵏ. ⴳ ⵜⵙⴳⴰ ⵢⴰⴹⵏⵉⵏ, ⵔⴰⴷ ⵙⴱⵓⵖⵍⵓⵏ ⵉⵙⵖⵍⴰⴼ ⴰⴷ ⵜⴰⵡⵡⵓⵔⵉ ⵏ 

ⵓⵎⵏⵇⵇⴰⵙ ⵉⵥⵍⵉⵏ ⵙ ⵜⵎⵙⴰⵔⵉⵏ ⵏ ⵜⴷⵔⵓⵙⵉⵏ, ⴷ ⵜⵖⴰⵔⴰⵙⵜ ⵎⵇⵇⵓⵔⵏ ⴰⵙⴱⵓⵖⵍⵓ ⵏ ⵓⵏⵎⵓⵇⵇⴰⵔ ⵏ ⵜⵎⵜⵜⴰ ⵎⵓⵏⵏⵉⵏ 

ⴳ ⵊⵓⵏⵉⴼ.  

ⵜⴱⴷⴷ ⵜⵡⵡⵓⵔⵉ ⵏ ⵉⵏⵎⵓⵇⵇⴰⵔⵏ ⵉⵏⵎⵏⴰⴹⵏ ⴼ ⵓⵙⵓⵊⴷ ⵏ ⵉⵙⵖⵍⴰⴼ ⴼ ⵉⵣⵔⴼⴰⵏ ⵏ ⵜⴷⵔⵓⵙⵉⵏ ⵜⵜⵓⵎⴹⴰⴽⴰⵕⵏⵉⵏ 

ⴽⵔⴰⵢⴳⴰⵜ ⴰⵙⴳⴳⵯⴰⵙ. ⴰⵔ ⵜⵜⵉⵏⵉⵏⵜ ⵜⴷⵔⵓⵙⵉⵏ ⴷ ⵉⵎⵓⵣⴰⵢⵏ ⴷ ⵉⵡⴰⵏⴽⵏ ⴷ ⵜⵎⴰⴷⴷⴰⵙⵉⵏ ⵜⵉⴳⵔⴰⵖⵍⴰⵏⵉⵏ ⵜⵓⴳⵜ 

ⵏ ⵉⵙⵖⵍⴰⴼ ⵜⵜⵓⵙⵎⴰⴷⵏⵉⵏ, ⴰⵔ ⵉⵜⵜⵉⵍⵉ ⵓⵙⵎⵓⵏ ⴷ ⵓⵙⵏⵎⴰⵍⴰ ⵏⵏⵙⵏ ⵙ ⵉⵎⵔⵙⵉⵡⵏ ⴳ ⵙⵉⵏ ⵡⵓⵙⵙⴰⵏ ⴳ ⵉⵍⵍⴰ 

ⵓⵏⵎⵓⵇⵇⴰⵔ ⴰⵏⵎⵏⴰⴹ ⵙⴳ ⵉⴷ ⴱⴰⴱ ⵏ ⵓⵏⵎⵓⵇⵇⴰⵔ.  

ⵃⵎⴰ ⴰⴷ ⵢⵉⵍⵉ ⵓⵙⵏⴰⵍ ⵏ ⵉⵏⵎⵓⵇⵇⴰⵔⵏ ⵉⵏⵎⵏⴰⴹⵏ ⵏ ⵓⵎⵏⵇⵇⴰⵙ ⵉⵥⵍⵉⵏ, ⵜⵙⵖⵣⵏ ⵜⵎⵙⵎⵓⵏⵜ ⵜⴰⵎⴰⵜⴰⵢⵜ ⵏ ⵜⵎⵜⵜⴰ 

ⵎⵓⵏⵏⵉⵏ ⵜⴰⵖⵜⴰⵙⵜ ⵓⵟⵟⵓⵏ A74/165 ⴼ ⵓⵙⵎⵖⵔ ⵉⵕⵡⴰⵏ ⵏ ⵓⵙⵉⵡⴹ ⵅⴼ ⵉⵣⵔⴼⴰⵏ ⵏ ⵉⵡⴷⴰⵏ ⵍⵍⴰⵏⵉⵏ ⴳ 

ⵜⴷⵔⵓⵙⵉⵏ ⵜⵉⵏⴰⵎⵓⵔⵉⵏ ⴷ ⵜⵥⵓⵕⴰⵏⵉⵏ ⴷ ⵜⵉⵏ ⵓⵙⴳⴷ ⴷ ⵜⵓⵜⵍⴰⵢⵜ ⴳ 18 ⴷⵓⵊⴰⵏⴱⵉⵔ 2019:  

26. ⴰⵔ ⵜⴰⵇⵔⴰ ⵜⵎⵙⵎⵓⵏⵜ ⵜⴰⵎⴰⵜⴰⵢⵜ ⵉ ⵜⵙⵏⵓⵔⴰⵢⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵜⴳⵔⴰⵡⵉⵏ ⵏ ⵜⵎⵜⵜⴰ ⵎⵓⵏⵏⵉⵏ ⴷ 

ⵉⵡⴰⵏⴽⵏ ⵉⴳⵎⴰⵎⵏ ⵉ ⵓⵙⵎⵏⵉⴷ ⵏ ⵓⵙⵏⴰⵍ ⴷ ⵓⵙⴽⵔ ⵏ ⵜⵓⴳⴳⵯⴰⵙ ⵏ ⵓⵎⵢⴰⵡⴰⵙ ⵉ ⵓⵙⵏⵎⴰⵍⴰ ⵏ ⵉⵏⵎⵓⵇⵇⴰⵔⵏ ⵉⵏⵎⵏⴰⴹⵏ 

ⵥⵍⵉⵏⵉⵏ ⵙ ⵜⵎⵙⴰⵔⵉⵏ ⵏ ⵜⴷⵔⵓⵙⵉⵏ, ⵙ ⵜⵏⵙⵜⴰⵢⵜ ⵏ ⵓⵎⵏⵇⵇⴰⵙ ⵉⵥⵍⵉⵏ ⵙ ⵓⵎⵙⴰⵙⴰ ⴷ ⵜⵡⴰⵍⴰ ⵏⵏⵙ, ⵉ ⵓⵙⵎⴰⴷ ⴷ 

ⵓⵙⵖⵏⵓ ⵏ ⵜⵡⵡⵓⵔⵉ ⵍⵍⵉ ⵉⵙⴽⴰⵔ ⵓⵏⵎⵓⵇⵇⴰⵔ ⴰⵎⵏⵜⴰⵢ ⵙ ⵜⵎⵙⴰⵔⵉⵏ ⵏ ⵜⴷⵔⵓⵙⵉⵏ. 

ⵉⵙⵓⵖⴰⴷ 

ⵉⴳⴰ ⵡⴰⵡⵜⵜⴰⵙ ⴰⵎⴰⵜⴰⵢ ⴷⴰⵜ ⵏ ⵓⵙⵏⵎⴰⵍⴰ ⵏ ⴽⴽⵓⵥ ⵉⵏⵎⵓⵇⵇⴰⵔⵏ ⵉⵏⵎⵏⴰⴹⵏ ⴰⴷ ⵢⵉⵍⵉ ⵢⴰⵏ ⵓⵣⵣⵔⴰⵢ ⴰⴼⴰⵔⴰⵏ ⵉ 

ⵜⵙⵓⴳⵔⵜ ⵏ ⵓⵙⵉⵡⴹ ⵏ ⵜⵎⵜⵜⴰ ⵎⵓⵏⵏⵉⵏ ⴼ ⵉⵣⵔⴼⴰⵏ ⵏ ⵜⴷⵔⵓⵙⵉⵏ ⴳ ⵓⴼⵙⵙⴰⵢ ⵏ ⵜⵎⵓⴽⵔⵉⵙⵉⵏ ⵙ ⵓⵙⴼⵙⵉ ⵏ 

ⵜⵎⵓⴽⵔⵉⵙⵉⵏ ⵍⵍⴰⵏⵉⵏ ⴷ ⵓⵙⴰⵜⵉ ⴰⵙⵖⵓⵍⴰⵏ ⴷ ⵜⵎⵔⵙⴰⵍ ⴷ ⵉⵎⴰⵙⵙⵏ ⴷ ⵜⵉⵕⵡⵉ ⵏ ⵜⵎⴷⵔⴰⵡⵜ. ⵉⴳⴰ ⵡⴰⵡⵜⵜⴰⵙ 

ⴰⴷ ⵢⵉⵍⵓ ⵓⵙⵓⵊⴷ ⵏ ⵉⵙⵖⵍⴰⴼ ⴼⴰⵡⵏⵉⵏ ⵉ ⵓⵙⵖⵓⴷⵓ ⵏ ⵉⵏⴳⵔⴰⵡⵏ ⵉⵏⵎⵏⴰⴹⵏ ⴷ ⵉⴳⵔⴰⵖⵍⴰⵏⵏ ⵉ ⵓⴼⵔⴰⴳ ⵏ ⵉⵣⵔⴼⴰⵏ ⵏ 

ⵜⴷⵔⵓⵙⵉⵏ. 

ⵓⵎⴰⵏ ⵉⵡⵜⵜⴰⵙⵏ ⵥⵍⵉⵏⵉⵏ:  

 ⴰⵙⵔⵓⵙ ⵏ ⵜⵖⴰⵔⴰⵙⵜ ⵏ ⵓⵙⵖⵓⴷⵓ ⵏ ⵉⵏⴳⵔⴰⵡⵏ ⵏ ⵓⴼⵔⴰⴳ ⵏ ⵜⴷⵔⵓⵙⵉⵏ ⵜⵉⵏⵎⵏⴰⴹⵉⵏ ⴷ ⵜⴳⵔⴰⵖⵍⴰⵏⵉⵏ 

ⵍⵍⴰⵏⵉⵏ (ⵉⵙⵓⵖⴰⵍ, ⵜⵉⵎⵔⵙⴰⵍ ⴷ ⵉⵎⴰⵙⵙⵏ) ⵃⵎⴰ ⴰⴷ ⴳⵉⵏ ⵡⵉⴷⴰ ⵕⵡⴰⵏⵉⵏ ⵉ ⵓⵙⴱⴷⴷⵉ ⵏ ⵜⴰⵕⵥⵉⵡⵉⵏ ⵏ 

ⵉⵣⵔⴼⴰⵏ ⵏ ⵜⴷⵔⵓⵙⵉⵏ ⴳ ⵓⵙⵡⵉⵔ ⴰⴷⵖⴰⵔⴰⵏ ⴷ ⵓⵙⵎⵖⵔ ⵏ ⵉⵣⵔⴼⴰⵏ ⵏ ⵜⴷⵔⵓⵙⵉⵏ;  

 ⴰⵣⵣⵔⴰⵢ ⵏ ⵉⴱⵔⴷⴰⵏ ⵍⵍⵉ ⵙ ⵓⴼⴰⵏ ⵉⵏⵎⵓⵇⵇⴰⵔⵏ ⵉⵏⵎⵏⴰⴹⵏ ⴰⴷ ⵙⴱⴷⴷⵏ ⵜⴰⵎⵣⵔⴰⵢⵜ ⵉⵍⵍⴰⵏ ⵊⴰⵔ 

ⵉⵏⴳⵔⴰⵡⵏ ⵏ ⵓⴼⵔⴰⴳ ⵉⴷⵖⴰⵔⴰⵏⵏ ⴷ ⵉⵏⵎⵏⴰⴷⵏ ⴷ ⵉⴳⵔⴰⵖⵍⴰⵏⵏ;  

 ⴰⵙⵓⵊⴷ ⵏ ⵉⵖⴰⵡⴰⵙⵏ ⵏ ⵜⵡⵡⵓⵔⵉ ⴷ ⵡⵉⵏ ⵓⵎⵢⴰⵡⴰⵙ ⵏ ⵡⴰⵎⵓⵏ ⴰⵖⵔⵎⴰⵏ ⴰⴷⵖⴰⵔⴰⵏ ⴷ ⵓⵏⵎⵏⴰⴹ ⵉ ⵓⵙⴽⵔ 

ⵉⵕⵡⴰⵏ ⵏ ⵉⵣⵔⴼⴰⵏ ⵏ ⵜⴷⵔⵓⵙⵉⵏ;  

 ⴰⵙⵓⵊⴷ ⵏ ⵉⵙⵖⵍⴰⴼ ⵥⵍⵉⵏⵉⵏ ⵉ ⵓⵙⴱⴷⴷⵉ ⵏ ⵜⵎⵓⴽⵔⵉⵙⵉⵏ ⴷ ⵓⵙⵖⵓⴷⵓ ⴷ ⵜⵉⵔⵡⵉ ⵏ ⵉⵏⴳⵔⴰⵡⵏ ⵏ 

ⵓⴼⵔⴰⴳ ⵏ ⵜⴷⵔⵓⵙⵉⵏ ⴳ ⵉⵙⵡⵉⵔⵏ ⴰⴳⵔⴰⵖⵍⴰⵏ ⴷ ⵓⵏⵎⵏⴰⴹ, ⵉⴱⴷⴷⵏ ⴼ ⵜⵉⵏⵏⴰⵡⵉⵏ ⴷ ⵉⵎⴹⴰⴽⴰⵕⵏ ⵍⵍⴰⵏⵉⵏ 

ⴳ ⵓⵏⴳⵔⴰⵡ ⴰⵏⵎⵏⴰⴹ; 

ⵔⴰⴷ ⵙⵖⵏⵓⵏⵜ ⵜⵡⵡⵓⵔⵉⵡⵉⵏ ⴰⴷ ⵜⵉⵏⵎⵏⴰⴹⵉⵏ ⵜⴰⵡⵡⵓⵔⵉ ⵜⴰⵙⴳⵓⵎⴰⵏⵜ ⵍⵍⵉ ⵉⵙⴽⴰⵔ ⵓⵎⵏⵇⵇⴰⵙ ⵉⵥⵍⵉⵏ ⵅⴼ 

ⵓⵏⵇⵇⵉⵙ ⵏⵏⵙ ⵍⵍⵉ ⵔⴰⴷ ⵉⵙⵎⵏⵉⴷ ⴳ ⵜⵙⵓⵜⵍⵜ ⵜⵉⵙ 52 ⵏ ⵓⵙⵇⵇⵉⵎ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵡⴰⵢⵢⵓⵔ ⵏ 

ⵎⴰⵕⵚ 2023. ⵖⵎⴽ ⵍⵍⵉ ⵔⴰⴷ ⵙⵖⵏⵓⵏ ⵉⵎⴷⴰⴽⴰⵕⵏ ⵜⴰⵡⵡⵓⵔⵉ ⴷ ⵉⵙⵖⵍⴰⴼ ⵏ ⵜⵙⵓⵜⵍⵜ 15 ⵏ ⵓⵏⵎⵓⵇⵇⴰⵔ ⵏ 



ⵜⵎⵙⴰⵔⵉⵏ ⵏ ⵜⴷⵔⵓⵙⵄⵏ, ⵍⵍⵉ ⵔⴰⴷ ⵢⵉⵍⵉ ⴳ ⵊⵓⵏⵉⴼ ⴳ 1 ⴷ 2 ⴷⵓⵊⴰⵏⴱⵉⵔ 2022 ⵙ ⵜⵎⵍⴷⴰ ⵏ ⵓⴽⵜⵜⵓⵢ 

ⵡⵉⵙ ⵡⴰⴳⵏⴰⵔ ⴷ ⵎⵔⴰⵡ ⵏ ⵓⵙⵉⴹ ⵏ ⵜⵎⵜⵜⴰ ⵎⵓⵏⵏⵉⵏ ⵅⴼ ⵉⵣⵔⴼⴰⵏ ⵏ ⵜⴷⵔⵓⵙⵉⵏ. 

ⵔⴰⴷ ⵉⴳ ⵓⴽⵜⵜⵓⵢ ⵡⵉⵙ ⵡⴰⴳⵏⴰⵔ ⴷ ⵎⵔⴰⵡ ⵏ ⵓⵙⵉⵡⴹ ⵏ ⵜⵎⵜⵜⴰ ⵎⵓⵏⵏⵉⵏ ⵅⴼ ⵉⵣⵔⴼⴰⵏ ⵏ ⵜⴷⵔⵓⵙⵉⵏ 

ⵜⴰⵎⴰⵜⴰⵔⵜ ⵉⵙⵜⴰⵡⵀⵎⵎⴰⵏ ⵉ ⵓⵙⵉⵙⵙⵏ ⵏ ⵜⵎⵓⴽⵔⵉⵙⵉⵏ ⵙⵜⴰⵡⵀⵎⵎⴰⵏⵉⵏ ⴷ ⵓⴹⵎⵏ ⵏ ⵓⵙⵎⴰⵜⴰ ⵏ ⵜⵎⵙⴰⵔⵉⵏ ⵏ 

ⵜⴷⵔⵓⵙⵉⵏ ⴷ ⵉⵣⵔⴼⴰⵏ ⵏⵏⵙⵏ ⴳ ⵓⵖⴰⵡⴰⵙ ⵏ ⵜⵎⵜⵜⴰ ⵎⵓⵏⵏⵉⵏ ⵙ ⵜⵖⴰⵔⴰⵙⵜ ⵉⴼⴰⵡⵏ ⵉ ⵜⵣⵣⵉⴳⵣⵜ ⵙ ⴷⴰⵜ. 

ⵖⵎⴽ ⴰⵏⵏ ⴰⴼ ⵜⴳⴰ ⵜⵎⴰⵜⴰⵔⵜ ⵏ ⵓⵙⴳⴳⵯⴰⵙ ⴰⴷ: “ⴰⵙⵎⵏⵉⴷ, ⴰⵍⴰⵙ ⵏ ⵓⵙⵡⵉⵏⴳⵎ, ⴰⵎⵓⴽⵏ”. 

ⵉⵙⵓⴳⴰⵎ ⵏ ⵓⵎⴹⴰⴽⴰⵕ 

1- ⴰⵙⴰⵜⵉ ⴰⵙⵖⵓⵍⴰⵏ: ⵉⵙⵓⵖⴰⵍ ⵍⵍⴰⵏⵉⵏ ⴷ ⵉⵙⴼⵔⵓⵜⵏ 

ⵃⵎⴰ ⴰⴷ ⵢⵉⵍⵉ ⵓⵣⵣⵔⴰⵢ ⵏ ⵓⵙⴰⵜⵉ ⴰⵙⵖⵓⵍⴰⵏ ⵉⵥⵍⵉⵏ ⵙ ⵜⵎⵓⴽⵔⵉⵙⵉⵏ ⴷ ⵢⵉⴳⵔ ⵏⵏⵙⵏⵜ, ⴷ ⵜⵓⵎⴰⵢⵜ ⴷ ⵜⵔⵙⵍⵜ 

ⵉⵜⵜⵓⵙⵙⴰⵏ, ⵔⴰⴷ ⵜⵙⴰⵡⵍ ⵜⵖⵉⵎⵉⵜ ⴰⴷ ⴼ ⴽⵉⴳⴰⵏ ⵏ ⵉⵙⵇⵙⵉⵜⵏ ⴰⵎ:  

 ⵎⴰⴷ ⵉⴳⴰⵏ ⵉⴳⵔ ⵏ ⵓⵙⵉⵡⴹ ⵏ ⵜⵎⵜⵜⴰ ⵎⵓⵏⵏⵉⵏ ⴼ ⵉⵣⵔⴼⴰⵏ ⵏ ⵜⴷⵔⵓⵙⵉⵏ? ⵎⴰⴷ ⵉⴳⴰⵏ ⵜⵉⵔⵓⴱⴱⴰ ⵍⵍⵉ ⴼ 

ⵉⵙⴰⵡⵍ?  ⵎⴰⴷ ⵉⵖⴰⵎⴰⵏ ⵜⴰⵔ ⴰⴼⵔⴰⴳ? ⵎⴰⵎⵏⴽ ⵙ ⵉⵥⴹⴰⵕ ⵓⵙⴰⵜ ⴰⵙⵖⵓⵍⴰⵏ ⴰⴷ ⵉⴳ ⵡⴰⴷ ⴱⴰⵀⵔⴰ 

ⵉⵕⵡⴰⵏ?  

 ⵖ ⵓⵎⵏⵏⵉ 9, ⵉⵙⴰⵡⵍ ⵓⵙⵉⵡⴹ ⵏ ⵜⵎⵜⵜⴰ ⵎⵓⵏⵏⵉⵏ ⴼ ⴽⵉⴳⴰⵏ ⵏ ⵉⵣⵔⴼⴰⵏ ⵉⴷⵙⵍⴰⵏⵏ, ⵎⴰⴷ ⴳⴰⵏ ⵓⴷⵎⴰⵡⵏ ⵏ 

ⵜⵉⵍⵉⵜ ⵏ ⵜⴷⵔⵓⵙⵉⵏ, ⵖ ⵏⵉⵜ ⵍⵍⴰⵏ ⵉⵣⵔⴼⴰⵏ ⵉⴷⵎⵙⴰⵏⵏ ⴷ ⵉⵣⵔⴼⴰⵏ ⵏ ⵉⴽⴰⵍⵉⵡⵏ ⵍⵍⵉ ⴷ ⵉⵇⵇⴰⵏ ⵓⵙⴷⵓⵙ 

ⵙ ⵜⵖⴰⵔⴰⵙⵜ ⵜⴰⵙⵖⵓⵍⴰⵏⵜ ⵏⵖ ⵍⵍⴰⵏⵜ ⴳ ⵓⵙⴰⵜⵉ ⴰⵙⵖⵓⵍⴰⵏ? ⵎⴰⵎⵏⴽ ⵙ ⵍⵍⴰⵏⵜ ⵜⵉⵔⵎⵉⵜⵉⵏ ⵏ ⵜⴷⵔⵓⵙⵉⵏ 

ⵜⵉⵏⵎⵏⴰⴹⵉⵏ ⴳ ⵓⵙⴰⵜⵉ ⴰⵙⵖⵓⵍⴰⵏ ⴰⴳⵔⴰⵖⵍⴰⵏ?  

 ⵉⵙ ⵜⵎⵙⴰⵙⴰ ⵜⵎⵢⴰⴷⴰⵙⵜ ⵜⵓⴼⵔⵉⴷⵜ ⵏ ⵖⵉⵍⴰⴷ ⵏ ⵉⵡⴷⴰⵏ ⵍⵍⴰⵏⵉⵏ ⴳ ⵜⴷⵔⵓⵙⵉⵏ ⴷ ⵓⵙⴽⵔ ⵏ ⵓⴼⵔⴰⴳ 

ⵓⴼⵔⵉⴷ ⴷ ⵓⵎⴳⵔⵓ?  

 ⵉⵙ ⵉⴷⵓⵙ ⵓⵙⴰⵜⵉ ⴰⵙⵖⵓⵍⴰⵏ ⴳ ⵓⵎⵏⵉⴷ ⴰⵣⵔⴼⴰⵏ ⴷ ⵜⵉⵔⵔⴰ ⵏⵏⵙ ⴷ ⵜⵎⴰⵎⴽⵉⵏ ⵏⵏⵙ ⵏ ⵓⵙⵉⵟⵏ? 

 ⵎⴰⵎⵏⴽ ⵙ ⵏⵥⴹⴰⵕ ⴰⴷ ⵢⵉⵍⵉ ⵓⵙⵎⴰⵜⴰ ⵏ ⵉⵣⵔⴼⴰⵏ ⵏ ⵜⴷⵔⵓⵙⵉⵏ ⵃⵎⴰ ⴰⴷ ⴳⵉⵏⵜ ⴰⴳⵣⵣⵓⵎ ⴰⴷⵙⵍⴰⵏ ⵏ 

ⵓⵖⴰⵡⴰⵙ ⵏ ⵜⵎⵜⵜⴰ ⵎⵓⵏⵏⵉⵏ ⴷ ⵜⵎⵔⵙⴰⵍ ⵏⵏⵙ ⴷ ⵜⵎⴰⵎⴽⵉⵏ ⵏⵏⵙ, ⵖ ⵏⵉⵜ ⵍⵍⴰⵏⵜ ⵜⴱⵔⵉⴷⵉⵏ ⵥⵍⵉⵏⵉⵏ ⴷ 

ⵉⵙⵉⵔⴰⵜⵏ ⴷ ⵜⵙⵏⵓⵔⴰⵢⵉⵏ ⵜⵉⵏⵎⵏⴰⴹⵉⵏ ⵏ ⵜⵎⵜⵜⴰ ⵎⵓⵏⵏⵉⵏ?  

 ⵎⴰⴷ ⴳⴰⵏⵜ ⵜⵎⵙⴽⴰⵔ ⵥⵉⵍⵏⵉⵏ ⴷ ⵜⵣⵣⵉⴳⵣⵉⵏ ⵍⵍⵉ ⵙⴽⵔⵏⵜ ⵜⴳⵔⴰⵡⵉⵏ ⵜⵉⴳⵔⴰⵖⵍⴰⵏⵉⵏ ⴷ ⵜⵏⵎⵏⴰⴹⵉⵏ 

ⵍⵍⵉ ⵔⴰⴷ ⵉⴳ ⴰⵏⴰⵡⵏ ⵕⵡⴰⵏⵉⵏ ⵉ ⵓⵙⴽⵔ ⵏ ⵓⵙⴰⵜⵉ ⴰⵙⵖⵍⴰⵏ ⵍⵍⵉ ⴱⴰⵀⵔⴰ ⵉⵕⵡⴰⵏ?  

 ⵎⴰⵎⵏⴽ ⵙ ⵔⴰⴷ ⵢⵉⵍⵉ ⵓⴼⴰⵔⵙ ⵏ ⵜⴷⵍⵙⴰ ⴷ ⵜⵎⵓⵛⴰ ⴼ ⵜⵎⵙⴰⵔⵉⵏ ⵏ ⵜⴷⵔⵓⵙⵉⵏ ⵜⵜⵓⵙⵎⵔⴰⵙⵏⵉⵏ ⴳ 

ⵉⵙⵡⵉⵔⵏ ⴰⴷⵖⴰⵔⴰⵏ ⴷ ⵓⵏⵎⵏⴰⴹ ⵉ ⵓⵙⵉⵜⵜⵉ ⵏ ⵜⵎⵓⴽⵔⵉⵙⵉⵏ ⵍⵍⴰⵏⵉⵏ ⵊⴰⵔ ⵜⵉⵔⵙⴰⵍ ⵜⵉⵙⵖⴰⵍⴰⵏⵉⵏ ⴷ 

ⵓⵣⵣⴳⵉⵔ ⵏⵏⵙⵏⵜ?  

2- ⴰⵣⵣⴳⵉⵔ: ⵜⵉⵎⵔⵙⴰⵍ, ⵉⵎⴰⵙⵙⵏ, ⵜⵉⵙⵔⵜⴰⵢ ⴷ ⵉⵖⴰⵡⴰⵙⵏ:  

ⵉⵇⵇⴰⵏ ⴷ ⴰⴷ ⵏⴷⴷ, ⵉⵙⴰⵜⵉⵢⵏ ⵉⵙⵓⵖⴰⵍⵏ ⴷ ⵜⵙⵔⵜⴰⵢ ⴷ ⵉⵖⴰⵡⴰⵙⵏ ⴼ ⵜⵓⵙⴽⵉⵡⵉⵏ ⵜⵉⵎⵔⵙⵍⴰⵏⵉⵏ ⵟⵟⴰⴼⵏⵉⵏ 

ⵉⵙⵓⴳⴰⵎ ⴳⵓⵎⵏⵉⵏ ⵉ ⵓⴹⵎⵏ ⵏ ⵓⵙⴽⵔ ⵏ ⵉⵣⵔⴼⴰⵏ. ⴰⵔ ⵉⵙⴰⵡⴰⵍ ⵓⴳⵣⵣⵓⵎ ⴰⴷ ⴼ ⵉⵎⴰⵙⵙⵏ ⵉⵎⵔⵙⵍⴰⵏⵏ 

ⵉⴷⵙⵍⴰⵏⵏ ⵍⵍⴰⵏⵉⵏ ⴳ ⵜⵎⵜⵜⴰ ⵎⵓⵏⵏⵉⵏ ⴷ ⵉⵙⵡⵉⵔⵏ ⵉⵏⵎⵏⴰⴷⵏ ⵉ ⵓⵣⵣⴳⵉⵔ ⵏ ⵉⵣⵔⴼⴰⵏ ⵏ ⵜⴷⵔⵓⵙⵉⵏ ⵃⵎⴰ ⴰⴷ ⵢⵉⵍⵉ 

ⵓⵣⵣⴳⵉⵔ. ⴳ ⵜⵎⵜⵜⴰ ⵎⵓⵏⵏⵉⵏ, ⴰⵔ ⵉⵜⵜⵉⵍⵉ ⵓⵣⵣⵔⴰⵢ ⵏ ⵉⵎⴰⵙⵙⵏ ⴰⵎ ⴰⵏⵎⵓⵇⵇⴰⵔ ⵏ ⵜⵎⵜⵜⴰ ⵎⵓⵏⵏⵉⵏ ⴼ ⵜⵎⵙⴰⵔⵉⵏ 

ⵏ ⵜⴷⵔⵓⵙⵉⵏ ⴷ ⵓⵎⵏⵇⵇⴰⵙ ⵉⵥⵍⵉⵏ ⵙ ⵜⵎⵙⴰⵔⵉⵏ ⵏ ⵜⴷⵔⵓⵙⵉⵏ ⴷ ⵓⴼⵏⵉⵇ ⵏ ⵜⵡⵉⵣⵉ ⴷ ⵜⵙⵔⵜⴰⵢ ⴷ ⵉⵖⴰⵡⴰⵙⵏ ⵏ 

ⵓⵙⵉⵔⴰ ⵏ ⵓⵎⵙⵜⴳⴳⴰⵔ ⴰⵎⴰⵜⵜⵓⵢ ⵏ ⵜⵎⵜⵜⴰ ⵎⵓⵏⵏⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵖⵎⴽ ⴰⵏⵏ ⵓⵍⴰ ⴰⵖⴰⵡⴰⵙ ⴷ 

ⵜⴷⴷⵓⴽⴽⵍⵉⵡⵉⵏ ⵏ ⵜⴷⵔⵓⵙⵉⵏ ⵍⵍⵉ ⵉⵜⵜⵓⵕⵥⴰⵎⵏ ⴳ ⵓⵙⴳⴳⵯⴰⵙ ⵏ 2005. ⵔⴰⴷ ⵢⵉⵍⵉ ⵓⵍⴰ ⵓⵣⵣⵔⴰⵢ ⵏ ⵜⵉⵕⵡⵉ ⵏ 

ⵜⵎⵔⵙⴰⵍ ⵜⵉⵏⵎⵏⴰⴹⵉⵏ ⵣⴷⵉⵏⵉⵏ ⴷ ⵜⵙⵔⵜⴰⵢ ⴷ ⵜⵉⵕⵡⵉ ⵏⵏⵙⵏⵜ ⴳ ⵓⵙⵡⵉⵔ ⴰⵎⴰⴹⵍⴰⵏ. ⵔⴰⴷ ⵜⵙⴰⵡⵍ ⵜⵖⵉⵎⵉⵜ ⴰⴷ  

ⴼ ⵉⵙⵇⵙⵉⵜⵏ ⴰⴷ ⵉⴷⵙⵍⴰⵏⵏ:  

 ⵎⴰⵎⵏⴽ ⵙ ⵍⵍⴰⵏ ⵉⵎⴰⵙⵙⵏ ⵏ ⵉⵣⵔⴼⴰⵏ ⵏ ⵜⴷⵔⵓⵙⵉⵏ ⴷ ⵎⴰⵎⵏⴽ ⵙ ⵕⵡⴰⵏ ⴳ ⵓⵙⴰⵜⵉ ⵏ ⵜⵎⵜⵜⴰ ⵎⵓⵏⵏⵉⵏ, 

ⵎⴰⵎⵏⴽ ⵙ ⵏⵓⴼⵓ ⴰⴷ ⵜⵏ ⵏⵙⵖⵓⴷⵓ?  



 ⵎⴰⴷ ⴳⴰⵏⵜ ⵜⵎⵔⵙⴰⵍ ⴷ ⵉⵎⴰⵙⵙⵏ ⴷ ⵜⵙⵔⵜⴰⵢ ⴷ ⵉⵖⴰⵡⴰⵙⵏ ⵥⴹⴰⵕⵏⵉⵏ ⴰⴷ ⴼⴽⵉⵏ ⵜⴰⵎⵢⴰⴷⴰⵙⵜ 

ⴱⴰⵀⵔⴰ ⵢⵓⵎⴰⵏ ⵉ ⵜⵉⴹⴰⴼ ⵏ ⵜⴰⵕⵥⵡⵉⵏ ⵏ ⵓⵡⴰⵏⴽ ⵏ ⵉⵣⵔⴼⴰⵏ ⵏ ⵜⴷⵔⵓⵙⵉⵏ ⴳ ⵓⵙⵡⵉⵔ ⴰⵏⵎⵏⴰⴹ? ⵉⵙ 

ⵏⵥⴹⴰⵕ ⴰⴷ ⵢⵉⵍⵉ ⵓⵙⵎⴰⵜ ⴷ ⴰⴳⵣⵣⵓⵎ ⵙⴳ ⵜⵡⵡⵓⵔⵉⵡⵉⵏ ⵏ ⵜⵎⵜⵜⴰ ⵎⵓⵏⵏⵉⵏ, ⴰⵎ ⴰⵙⵉⵡⴹ ⵉ ⵜⴳⵔⴰⵡⵉⵏ 

ⵜⵉⵏⵎⵏⴰⴹⵉⵏ ⵏ ⵓⵏⵎⵓⵇⵇⴰⵔ ⵏ ⵜⵎⵜⵜⴰ ⵎⵓⵏⵏⵉⵏ ⵅⴼ ⵜⵉⵎⵙⴰⵔⵉⵏ ⵏ ⵜⴷⵔⵓⵙⵉⵏ?  

 ⵎⴰⴷ ⴳⴰⵏⵜ ⵜⵉⵍⴰⵍ ⵏ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵜⵙⵏⴱⴹⴰⵢⵉⵏ ⵜⵉⴳⵏⵙⴰⵏⵉⵏ ⴷ 

ⵉⵎⵓⵣⴰⵢⵏ ⴷ ⵜⵎⴰⴷⴷⴰⵙⵉⵏ ⵏ ⵡⴰⵎⵓⵏ ⴰⵖⵔⵎⴰⵏ ⵉ ⵓⵙⴽⵔ ⵏ ⵉⵣⵔⴼⴰⵏ ⵏ ⵜⴷⵔⵓⵙⵉⵏ?  

 ⵎⴰⵙ ⵏⵥⴹⴰⵕ ⴰⴷ ⵜ ⵏⵍⵎⴷ ⵙⴳ ⵉⵎⴰⵙⵙⵏ ⵏ ⵜⵉⴹⴰⴼ ⵢⴰⴹⵏⵉⵏ ⵏ ⵜⵎⵜⵜⴰ ⵎⵓⵏⵏⵉⵏ ⵉ ⵓⵙⴷⵓⵙ ⵏ ⵜⵎⵢⴰⴷⴰⵙⵜ ⵏ 

ⵉⵣⵔⴼⴰⵏ ⵏ ⵜⴷⵔⵓⵙⵉⵏ?  

3- ⵜⴰⴷⵔⴰⵡⵜ ⵏ ⵜⴷⵔⵓⵙⵉⵏ ⴷ ⴰⵣⵔⴼ ⴷ ⵜⵎⵙⴽⵔⵜ ⵜⴰⵙⵉⵍⴰⵏⵜ 

ⵜⴳⴰ ⵜⴷⵔⴰⵡⵜ ⵉⵕⵡⴰⵏ ⵏ ⵜⴷⵔⵓⵙⵉⵏ ⵜⴰⴼⴰⴷⴰ ⵉ ⵓⴼⵔⴰⴳ ⵉⵕⵡⴰⵏ ⵉ ⵜⴷⵔⵓⵙⵉⵏ, ⵜⴳⴰ ⵜⴰⴼⴰⴷⴰ ⵜⴰⵎⵣⵡⴰⵔⵓⵜ ⵉ 

ⵓⵙⵉⴷⴼ ⵙ ⵉⵣⵔⴼⴰⵏ ⴷ ⵓⵙⵎⵔⵙ ⵏⵏⵙ. ⵉⵇⵇⴰⵏ ⴰⴷ ⴰⴷ ⵏⴹⵎⵏ ⵜⴰⴷⵔⴰⵡⵜ ⵏ ⵜⴷⵔⵓⵙⵉⵏ ⴳ ⴽⵓ ⵉⵙⵡⵉⵔⵏ ⵏ ⵉⵎⵉⵥ 

ⵏ ⵜⵖⵜⴰⵙⵜ, ⵖⵎⴽ ⴰⵏⵏ ⵓⵍⵍⴰ ⴳ ⵉⴳⵔⴰⵏ ⵍⵍⴰⵏⵉⵏ ⵖ ⵏⵉⵜ ⵍⵍⴰⵏⵜ ⵜⵖⴰⵡⵙⵉⵡⵉⵏ ⵜⵉⵎⴰⵜⴰⵢⵉⵏ ⴷ ⵜⵓⴷⵔⵜ ⵜⴰⴷⵍⵙⴰⵏⵜ ⴷ 

ⵜⵏⴰⵎⵓⵏⵜ ⴷ ⵜⴷⵎⵙⴰⵏⵜ. ⵙⵖⵎⴽ ⴰⵏⵏ ⴰⴼ ⴷ ⵉⵇⵇⴰⵏ ⵓⵙⴷⵔⵓ ⵏ ⵉⴳⵏⵙⴰⵙⵏ ⵏ ⵜⴷⵔⵓⵙⵉⵏ ⴳ ⵉⵙⵡⵉⵔⵏ ⴰⴷⵖⴰⵔⴰⵏ ⴷ 

ⵓⵏⴰⵎⵓⵔ ⴷ ⵓⵏⵎⵏⴰⴹ ⴷ ⵓⴳⵔⴰⵖⵍⴰⵏ ⴷ ⵓⵙⵓⵊⴷ ⴷ ⵓⵙⵖⵣⵏ ⴷ ⵓⵣⵣⴳⵉⵔ ⴷ ⵜⵉⴹⴰⴼ ⵏ ⵜⵔⵙⴰⵍ ⴷ ⵜⵙⵔⵜⴰⵢ ⴷ 

ⵜⵖⵜⴰⵙⵉⵏ ⵍⵍⵉ ⵙⵔⵙ ⵥⵍⵉⵏⵉⵏ. ⵔⴰⴷ ⵜⵙⴰⵡⵍ ⵜⵖⵉⵎⵉⵜ ⴰⴷ ⴼ ⵜⵎⵙⴰⵔⵉⵏ ⴰⴷ ⵜⵉⴷⵙⵍⴰⵏⵉⵏ:  

 ⵎⴰⴷ ⴳⴰⵏ ⵉⵎⴰⵙⵙⵏ ⵍⵍⴰⵏⵉⵏ ⴳ ⵓⵙⵡⵉⵔ ⴰⵎⴰⴹⵍⴰⵏ ⴷ ⵓⵏⵎⵏⴰⴹ ⴷ ⵓⴷⵖⴰⵔⴰⵏ ⵍⵍⵉ ⵔⴰⴷ ⵉⴹⵎⵏ ⵜⴰⵎⴷⵔⴰⵡⵜ 

ⵉⵕⵡⴰⵏ ⵏ ⵜⴷⵔⵓⵙⵉⵏ ⴳ ⵎⴰⵕⵕⴰ ⵏ ⵉⵙⵡⵉⵔⵏ ⵏ ⵜⵡⵡⵓⵔⵉⵡⵉⵏ ⵏ ⵉⵎⵉⵥ ⵏ ⵜⵖⵜⴰⵙⵜ? ⵎⴰⴷ ⴳⴰⵏ ⵉⵎⴰⵙⵙⵏ 

ⵏ ⵓⵙⵉⵟⵏ ⵍⵍⴰⵏⵉⵏ ⴳ ⵡⴰⴷⴷⴰⴷ ⵏ ⵉⵙⵉⵜⵜⵉ ⵏ ⵓⵙⵏⵓⵃⵢⵓ ⴷ ⵓⵀⵔⴰⵛ ⵣⴷⵉⵏⵉⵏ ⴷ ⵜⴷⵔⴰⵡⵜ ⵏ ⵜⴷⵔⵓⵙⵉⵏ?  

 ⵉⵙ ⵉⵎⵙⴰⵙⴰ ⵢⵉⴳⵔ ⵏ ⵜⴷⵔⵓⵙⵉⵏ? ⵎⴰⴷ ⴳⴰⵏⵜ ⵜⵙⴳⴳⵉⵡⵉⵏ ⵥⵍⵉⵏⵉⵏ ⴷ ⵜⵎⴷⵔⴰⵡⵜ ⵏ ⵜⴷⵔⵓⵙⵉⵏ 

ⵙⵖⴰⵡⵙⴰⵏⵉⵏ ⵙ ⵓⵙⴷⵓⵙ ⴰⵙⵖⵓⵍⴰⵏ?  

 ⵎⴰⵎⵏⴽ ⵙ ⵏⵥⴹⴰⵕ ⴰⴷ ⵏⵙⴷⵓⵙ ⵜⴰⵎⴷⵔⴰⵡⵜ ⵜⴰⵎⴰⴹⵍⴰⵏⵜ ⴷ ⵜⵎⵏⴰⴹⵜ ⴰⵎ ⵉⵏⵎⵓⵇⵇⴰⵔⵏ ⵏ ⵜⵎⵜⵜⴰ ⵎⵓⵏⵏⵉⵏ ⴷ 

ⵉⵏⵎⵏⴰⴹⵏ ⵃⵎⴰ ⴰⴷ ⵏⴹⵎⵏ ⵜⴰⵎⴷⵔⴰⵡⵜ ⵎⵇⵇⵓⵔⵏ ⴷ ⴱⴰⵀⵔⴰ ⵉⵕⵡⴰⵏ ⵏ ⵜⴷⵔⵓⵙⵉⵏ?  

 ⵍⵍⵉⵖ ⵉⵎⵎⴰⴳⴳⴰⵔ ⵓⵏⵄⴰⵔ ⵏ ⵜⴷⵔⵓⵙⵉⵏ ⴷ ⴽⵉⴳⴰⵏ ⵏ ⵜⵎⵓⴽⵔⵉⵙⵉⵏ ⴰⵎ ⵉⵎⵉⵣⵉⵜⵏ ⴳⴳⵓⵜⵏⵉⵏ, ⵎⴰⵎⵏⴽ ⵙ 

ⵏⵥⴹⴰⵕ ⴰⴷ ⵏⴹⵎⵏ ⴰⴷ ⵜⵉⵍⵉ ⵜⵏⴼⵔⵓⵜ ⴳ ⵉⵙⴰⵢⵔⵓⵔⵏ ⴰⵡⵉⵏ ⵙ ⵓⴷⵔⴰⵡ ⵏ ⵜⵉⵔⵎⵉⵜⵉⵏ ⴷ ⵓⵙⴷⵓⵙ ⵏ 

ⵜⵡⵉⵣⵉ  ⵉ ⵓⵙⴷⵓⵙ ⵏ ⵜⵔⵓⴱⴱⴰ ⵏ ⵜⴷⵔⵓⵙⵉⵏ?  

 ⵎⴰⵎⵏⴽ ⵙ ⵏⵥⴹⴰⵕ ⴰⴷ ⵏⵚⴽⵓ ⵜⵉⵙⵓⴳⴰⵔ ⵏ ⵜⵔⵓⴱⴱⴰ ⵏ ⵜⴷⵔⵓⵙⵉⵏ ⴳ ⵓⵍⵜⴰⵖ ⴳ ⵉⵏⵎⵓⵇⵇⴰⵔⵏ ⵉⵏⵎⵏⴰⴹⵏ 

ⴷ ⵉⴳⵔⴰⵖⵍⴰⵏⵏ ⴷ ⵉⵙⴰⵢⵔⵓⵔⵏ ⵏ ⵉⵎⵉⵥ ⵏ ⵜⵖⵜⴰⵙⵉⵏ? ⵎⴰⴷ ⵉⵇⵇⴰⵏ ⴳ ⵓⵎⵏⵉⴷ ⵏ ⵉⵙⵓⴳⴰⵎ ⴷ 

ⵜⵎⵙⴰⵙⵜⵍⵜ ⵉ ⵓⵙⵔⵅⵓ ⵏ ⵓⵚⴽⵓ ⵏ ⵜⵙⵓⴳⴰⵔ ⴰⴷ ⵙ ⵜⵖⴰⵔⴰⵙⵜ ⵉⵣⵣⵉⴳⵣⵏ ⵉ ⵓⵙⴷⵓⵙ ⵏ ⵓⵍⵜⴰⵖ 

ⵉⵟⵟⴰⴼⵏ ⵉⵡⵜⵜⴰⵙⵏ ⴷ ⵜⵎⴷⵔⴰⵡⵜ ⴳ ⵜⵡⵡⵓⵔⵉⵡⵉⵏ ⴷ ⵜⵓⵚⴽⵉⵡⵉⵏ ⵜⵉⵏⵎⵏⴰⴷⵉⵏ ⴷ ⵜⵎⴰⴹⵍⴰⵏⵉⵏ?  

4- ⵜⴰⵣⵣⵉⴳⵣⵜ ⵙ ⴷⴰⵜ: ⴰⵎⵓⴽⵏ ⵏ ⵓⴼⵔⴰⴳ ⴷ ⵓⵙⴽⵔ ⵏ ⵓⵙⴰⵜⵉ ⵏ ⵉⵣⵔⴼⴰⵏ ⵏ ⵜⴷⵔⵓⵙⵉⵏ 

ⴳ ⵜⵉⴼⴰⵡⵜ ⵏ ⵜⵎⵓⴽⵔⵉⵙⵉⵏ ⵍⵍⴰⵏⵉⵏ ⴳ ⵜⵓⵙⵙⵏⴰ ⴷ ⵜⵔⵙⴰⵍ ⴷ ⵜⵙⵔⵜⴰⵢ ⴷ ⵜⵎⵔⵙⴰⵍ ⴷ ⵓⵎⵙⴰⵙⴰ ⴰⴽⴷ 

ⴰⵏⴳⵔⴰⵡ ⵏ ⵓⴼⵔⴰⴳ ⵏ ⵜⴷⵔⵓⵙⵉⵏ ⵉⵟⵟⴰⴼⵏ ⵎⵏⵏⴰⵡ ⵉⵙⵡⵉⵔⵏ, ⵎⴰⵎⵏⴽ ⵙ ⵏⵥⴹⴰⵕ ⴰⴷ ⵏⵣⵣⵉⴳⵣ ⵙ ⴷⴰⵜ ⴷⴰⵔ 

ⵢⴰⵏ ⵓⵙⴰⵜⵉ ⴱⴰⵀⵔⴰ ⵉⵎⵙⴰⵙⴰⵏ ⴷ ⵉⵕⵡⴰⵏ ⵉ ⵓⴼⵔⴰⴳ ⴷ ⵓⵙⴽⵔ ⵏ ⵉⵣⵔⴼⴰⵏ ⵏ ⵜⴷⵔⵓⵙⵉⵏ ⴷ ⵓⵙⴽⵔ ⵏ 

ⵉⵙⵓⵖⴰⵍ ⵅⴰⵜⵔⵏⵉⵏ ⵏ ⵉⴼⵔⴰⴳⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵉ ⴽⵓ ⵢⴰⵏ? ⴰⵛⴽⵓ ⵜⵓⴳⵜ ⵏ ⵉⵙⵖⵍⴰⴼ ⴼ ⵓⵙⵇⵙⵉⴰ ⴷ ⵍⵍⴰⵏ 

ⵙ ⵉⵙⴳⵓⵎⵏ ⵍⵍⵉ ⵢⴰⴷ ⵜⵜⵎⴷⴰⵡⴰⵍⵏⵉⵏ ⵖ ⵎⴰⴷ ⵉⵣⵔⵏ. ⵔⴰⴷ ⵜⵙⴰⵡⵍ ⵜⵖⵉⵎⵉⵜ ⴰⴷ ⴼ ⵜⵎⵙⴰⵔⵉⵏ ⴰⴷ ⵜⵉⴷⵙⵍⴰⵏⵉⵏ:  

 ⵎⴰⴷ ⵉⴳⴰⵏ ⵜⵉⵍⴰⵍⵜ ⵏ ⵓⵙⵉⵡⴹ ⴳ ⵓⴼⵔⴰⴳ ⴷ ⵓⵙⴷⵓⵙ ⵏ ⵉⵣⵔⴼⴰⵏ ⵏ ⵜⴷⵔⵓⵙⵉⵏ ⴷ ⵓⵙⴱⴷⴷⵉ ⵏ 

ⵜⵎⵓⴽⵔⵉⵙⵉⵏ ⴳ ⵉⵏⴳⵔⴰⵡⵏ ⵏ ⵓⴼⵔⴰⴳ ⵏ ⵜⴷⵔⵓⵙⵉⵏ ⵜⵜⴰⵡⴱⴷⴰⵔⵏⵉⵏ ⴳ ⵜⵖⵎⵉⵜⵉⵏ ⵣⵔⵉⵏⵉⵏ?  

 ⵎⴰⴷ ⵉⴳⴰⵏ ⵜⵉⵍⴰⵍⵜ ⵏ ⵜⵎⵙⵙⵓⵔⵉⵏ ⴷ ⵜⵎⵔⵙⴰⵍ ⵜⵉⴷⵎⵙⴰⵏⵉⵏ ⵜⵉⴳⵔⴰⵖⵍⴰⵏⵉⵏ, ⴷ ⵜⵉⵏ ⵜⵉⵏ ⵜⵡⵉⵣⵉ ⵏ 

ⵜⵣⵣⵉⴳⵣⵜ, ⴰⴷ ⵉⵍⵉⵏⵜ ⵜⵎⵙⴰⵔⵉⵏ ⴰⴷ ⴳ ⵉⵖⴰⵡⴰⵙⵏ ⵏⵏⵙⵏⵏⵜ?  ⵉⵙ ⵥⴹⴰⵕⵏ ⴰⴷ ⴰⵡⵙⵏⵜ ⵉ ⵜⵏⴱⴰⴹⵉⵏ ⴰⴷ 

ⵙⵏⴼⵍⵏⵜ ⵉⵖ ⴽⴽⴰⵏⵜ ⴼ ⵓⴷⵖⴰⵔ ⵏⵏⵙⵏⵜ ⴳ ⵓⵙⴽⵔ ⵏ ⵜⵉⵍⴰⵍⴰⵜ ⵜⴰⵏⵙⴱⴰⴱⵜ ⴷ ⵓⵙⵙⴰⵔ ⴷ ⵜⵣⵣⵉⴳⵣⵜ 

ⵜⴰⴷⵎⵙⴰⵏⵜ?  



 ⵎⴰⵎⵏⴽ ⵙ ⵏⵥⴹⴰⵕ ⴰⴷ ⵜⵉⵍⵉ ⵜⵣⵣⵉⴳⵣⵜ ⵏ ⵉⵖⴰⵡⴰⵙⵏ ⵏ ⵜⵡⵡⵓⵔⵉ ⵉ ⵓⴳⴳⴰⵔ ⵏ ⵓⴽⵜⵜⵓⵢ ⵡⵉⵙ 

ⵡⴰⴳⵏⴰⵔ ⴷ ⵎⵔⴰⵡ?  

ⵜⴰⴷⵔⴰⵡⵜ 

ⵔⴰⴷ ⴷⵔⵓⵏ ⴳ ⵓⵏⵎⵓⵇⵇⴰⵔ ⴰⵏⵎⵏⴰⴹ ⵉⴼⵔⵉⵇⵢⴰ ⴰⴳⵎⵎⴰⴹ ⴰⵏⴰⵎⵎⴰⵙ ⵉⵡⴰⵏⴽⵏ ⴷ ⵜⴳⵔⴰⵡⵉⵏ ⵏ ⵜⵎⵜⵜⴰ ⵎⵓⵏⵏⵉⵏ ⴷ 

ⵜⵎⴰⴷⴷⴰⵙⵉⵏ ⵜⵉⴳⵔⴰⵖⵍⴰⵏⵉⵏ ⴷ ⵜⵏⵎⵏⴰⴹⵉⵏ ⴷ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵜⵎⴰⴷⴷⴰⵙⵉⵏ ⵏ 

ⵡⴰⵎⵓⵏ ⴰⵖⵔⵎⴰⵏ ⴷ ⵉⴳⵏⵙⴰⵙⵏ ⵏ ⵜⴷⵔⵓⵙⵉⵏ ⴷ ⵉⴽⴰⴷⵉⵎⵉⵢⵏ ⴷ ⵉⵎⵓⵣⴰⵢⵏ ⴳ ⵜⵎⵙⴰⵔⵉⵏ ⵏ ⵜⴷⵔⵓⵙⵉⵏ ⴷ 

ⵉⴳⵏⵙⴰⵙⵏ ⵏ ⵜⵎⵙⵙⵓⵔⵉⵏ ⵏ ⵍⴰⵏⵜⵉⵔⵏⵉⵜ ⴷ ⵜⵎⴰⴷⴷⴰⵙⵉⵏ ⵏ ⵓⵙⵏⵖⵎⵙ ⵜⵉⵏⴰⵎⵓⵏⵉⵏ ⴷ ⵜⵇⴱⵓⵔⵉⵏ. ⵔⴰⴷ ⴷⵔⵓⵏ ⵓⵍ 

ⵉⴷ ⴱⴰⴱ ⵏ ⵜⵡⴰⵍⴰ ⵏ ⵜⵎⵙⴽⴰⵔ ⵥⵍⵉⵏⵉⵏ ⴷ ⵉⴳⵎⴰⵎⵏ ⵏ ⵜⴳⵔⴰⵡⵉⵏ ⵏ ⵜⵎⵢⴰⵇⵇⴰⵏⵉⵏ ⵏ ⵜⵎⵜⵜⴰ ⵎⵓⵏⵏⵉⵏ. 

ⵜⵉⵢⵢⴰⴼⵓⵜⵉⵏ 

ⵙ ⵉⵎⴹⴰⴽⴰⵕⵏ ⴷ ⵜⵡⵉⵣⵉ ⵏ ⵉⵎⴷⵔⴰⵡⵏ, ⵜⴰⵢⵢⴰⴼⵓⵜ ⵉⵙⵜⴰⵡⵀⵎⵎⴰⵏ ⵏ ⵓⵏⵎⵓⵇⵇⴰⵔ ⴰⵏⵎⵏⴰⴹ ⵉⴼⵔⵇⵢⴰ ⴰⴳⵎⵎⴰⴹ 

ⴰⵏⴰⵎⵎⴰⵙ ⵉⴳⴰ ⵜⵜ ⵜⴰⵜⴳⴰⵔⵜ ⵉⵙⵎⵓⵏⵏ ⵉⵙⵖⵍⴰⴼ ⵎⵎⴰⵍⵏⵉⵏ ⵉⵎⵏⴰⴹⵏ ⵉⵏⵎⵏⴰⴹⵏ ⴷ ⵜⵏⴰⵥⴰⵕⵉⵏ. 

ⵔⴰⴷ ⵉⵍⵉⵏⵜ ⵜⴻⵜⴳⴰⵔⵉⵏ ⴰⴷ ⴰⵎ ⵜⵉⵜⴳⴰⵔⵉⵏ ⵉⵖⴱⵓⵍⴰ ⵉ ⵚⴰⵃⴰ ⵏ ⵓⵏⵎⵓⵇⵇⴰⵔ ⵏ ⵜⵎⵜⵜⴰ ⵎⵓⵏⵏⵉⵏ, ⵍⵍⵉ ⵔⴰⴷ ⵢⵉⵍⵉ ⴳ 

ⵊⵓⵏⵉⴼ ⴳ ⵡⴰⵢⵢⵓ_ⵔ ⵏ ⴷⵓⵊⴰⵏⴱⵉⵔ, ⴷ ⵓⵏⵇⵇⵉⵙ ⴰⵙⴳⵓⵎⴰⵏ ⵍⵍⵉ ⵔⴰⴷ ⵉⵙⵎⵏⵉⴷ ⵓⵎⵏⵇⵇⴰⵙ ⵉⵥⵍⵉⵏ ⴳ ⵜⵙⵓⵜⵍⵜ 

ⵜⵉⵙ 52 ⵏ ⵓⵙⵇⵇⵉⵎ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵡⴰⵢⵢⵓⵔ ⵏ ⵎⴰⵕⵚ 2023.  


